ՀԻՄՆԱՎՈՐՈՒՄ
«Հայաստանի Հանրապետության կառավարության 2022 թվականի հուլիսի 28-ի N 1183-Ն մեջ փոփոխություն և լրացումներ կատարելու մասին» որոշման նախագծի վերաբերյալ
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարությունը 2023 թ․ դեկտեմբերի 28-ի N 2346-Ա որոշմամբ (այսուհետ՝ Որոշում) հաստատվել է ՀՀ-ում կենսաչափական անձնագրերի և նույնականացման քարտերի տրամադրման ենթակառուցվածքի և ծառայությունների վերաբերյալ պետություն-մասնավոր գործընկերության (ՊՄԳ) ձևաչափով ծրագրի իրականացումը և մասնավոր գործընկերոջ ընտրության որակավորման փուլի մեկնարկի պայմանները։
[bookmark: _GoBack]Որոշման և դրա հավելված 6-ով ձևավորված՝ ՊՄԳ ծրագրի մրցույթի գնահատող հանձնաժողովի (այսուհետ՝ Հանձնաժողով) գործունեության համար հիմք են հանդիսանում ՊՄԳ հետ կապված հարաբերությունները կարգավորող օրենքն ու Հայաստանի Հանրապետության կառավարության 2022 թվականի հուլիսի 28-ի N 1183-Ն որոշումը, որը, սակայն, առաջադրում է որոշակի կարգավորումներ, որոնք դժվարացնում և դանդաղեցնում են Ծրագրի Գնահատող հանձնաժողովի աշխատանքը՝ ստեղծելով ռիսկ, որ կարող է գործնականում անհնար դառնալ Որակավորված հայտատուների ցանկը հաստատելու ժամկետները պահպանելը:
2. Առաջարկվող կարգավորման բնույթը
Սույն նախագծի միջոցով 
- Գնահատող հանձնաժողովի անհատական կազմում կատարվում են փոփոխություններ լիարժեք ներկայացվածությունն ու մասնակցությունը ապահովելու համար․  
· Ճշգրտումներ են կատարվում Հանձնաժողովի աշխատանքի կազմակերպմանն առնչվող կարգավորումներում։

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՊՄԳ ծրագրի իրավասու մարմնի՝ ՀՀ ներքին գործերի նախարարության կողմից։ 

4. Ակնկալվող արդյունքը
Նախագծի ընդունմամբ ակնկալվում է ապահովել Որոշմամբ հաստատված ՊՄԳ ծրագրի Գնահատող հանձնաժողովի՝ կիրառելի օրենսդրությանն ամբողջությամբ համարժեք ու արդյունավետ աշխատանքը՝ այսպիսով նաև հնարավորինս երաշխավորելով  մրցութային գործընթացի բարեվարքությունը և նվազագույնի հասցնելով մրցույթի տարբեր ելքերի դեպքում օրենսդրության մեկնաբանելիության հետ կապված ռիսկերը։
Միաժամանակ՝ իրական փորձի հիման վրա հընթացս բարելավվում են գործող ՊՄԳ ընթացակարգերը։
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունումը հավելյալ ֆինանսական միջոցների կարիք և պետական բյուջեի եկամուտներում ու ծախսերում փոփոխություններ չի առաջացնում։
6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
Սույն նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում։
7. Կապը ռազմավարական փաստաթղթերի հետ
Նախագիծը չի բխում ռազմավարական փաստաթղթերից։

